
Аңдатпа. Мемлекеттік бағдарламаларға сәйкес елімізде ұлттық экономиканы әртарап-
тандыруға бағытталған ауқымды реформалар жүзеге асырылуда. Өнеркәсіптің маңызды 
міндеттерінің бірі өңделген мақта талшығының көлемін арттыру болып табылады. Мақта 
экспортының өсуі сыртқы нарықты, оның инвестициялық тартымдылығын тиімді реттеуге 
ықпал етеді. Қазіргі уақытта тоқыма өндірісін кеңейтудегі инновацияларды қолдану мақта 
өңдейтін кампаниялар үшін әлемдік нарықта олардың бәсекеге қабілеттілігін арттыру үшін 
басымдық болып табылады. Мақалада ескірген технологияларды жою бойынша шаралар 
қарастырылған, өнімнің жаңа түрлерін ашып, инновациялық технологиялардың рөлі 
көрсетілген. Кәсіпорынның даму деңгейіне инновациялық процестің кезең-кезеңмен әсер 
ету механизмі анықталды және аграрлық сектордың өнеркәсіптік кәсіпорындарының 
тұрақты және ұзақ мерзімді дамуын қамтамасыз ететін айқындаушы факторлар анықталды. 
Республикадағы мақтаны қайта өңдеу кәсіпорындарының қызметіне инновациялық 
технологияларды енгізуге әсер ететін тәуекелдер талданған. 
 
Аннотация. В соответствии с государственными программами в стране реализуются мас-
штабные реформы, направленные на диверсификацию национальной экономики. Одной из 
важнейших задач отрасли является увеличение объемов переработанного хлопкового во-
локна. Рост экспорта хлопка способствует эффективному регулированию  внешнего рынка, 
его инвестиционной привлекательности. В настоящее время использование инноваций в 
расширении производства текстильных изделий – приоритетное направление для кампаний 
по переработке хлопка с целью повышения их конкурентоспособности на мировом рынке. В 
статье рассмотрены меры по устранению устаревших технологий, выявлены новые типы 
продуктов, показана роль инновационных технологий. Определен поэтапный механизм вли-
яния инновационного процесса на уровень развития предприятия и исследованы определя-
ющие факторы, обеспечивающие стабильное и долгосрочное развитие промышленных 
предприятий аграрного сектора. Проанализированы риски, влияющие на внедрение иннова-
ционных технологий в деятельности предприятий по переработке хлопка в республике.  

Abstract. In accordance with State programs, large-scale reforms are being implemented in the 
country aimed at diversification of national economy. One of the most important tasks of the 
industry is to increase the volume of processed cotton fiber. The growth of cotton exports 
contributes to the effective regulation of the external market, its investment attractiveness. 
Currently, the use of innovations in the expansion of textile production is a priority for cotton 
processing companies aimed  to increase their competitiveness on world market. The article high-
lights the measures aimed to eliminate obsolete technologies, reveals new product types, shows 
the role of innovative technologies. The step-by-step mechanism of innovation process influence 
on the enterprise development level has been determined and the determining factors ensuring 
stable and long-term development of industrial enterprises of  agricultural sector have been ex-
plored. The risks that affect the introduction of innovative technologies in the activities of cotton 
processing enterprises in the republic have been analyzed. 
 
Түйінді сөздер: аграрлық сектор, мақта, қайта өңдеу, инновациялар, кәсіпорын, бәсеке, 
нарық, технологиялар, сапа, баға, тәуекелдер, тауарөндірушілер. 

Кіріспе. Республикамыздың ауыл ша-

руашылық саласы экономикамыздың аса 
маңызды бөлігі және экономикалық дағда-
рысты жою, тамақ және жеңіл өнеркәсіп-
терін дамыту, саяси-әлеуметтік тұрақты-
лықты қамтамасыз ету жолында шешуші 
рөл атқарады. Сондықтан ауыл шаруашы-
лығындағы инвестициялық саясат барлық 
меншік түріндегі кәсіпорындардың матери-
алдық-техникалық базасының сапалық жақ-
саруын, өнімді өңдеу және өткізу бағалары-
ның төмендеуін қамтамасыз ету қажет [1].  

Қазіргі жағдайда тоқыма өнімдер 
нарығын дамытуда инновацияны қолдану 
әлемдік нарықтағы өзінің бәсекелестік 
бағытын күшейтуде мақта өңдеуші кәсіпо-
рындар үшін өзекті мәселе  болып табыла-
ды. Кәсіпорынды дамытудың инновациялық 
жолы – бұл өте қиын процесс, қажетті 
шарты болып инновацияны енгізу мен қол-
дану болып табылады. Инновацияны енгізу 
саласындағы бейімдеушілік процестің 
мәселелері өзекті болып табылады.  

Себебі кәсіпорынның сыртқы ортасы 
өте серпінді және бұл өзгерістер шаруашы-
лық субъектінің нақты айналасына, соны-
мен қатар заңдық нормативтік базалар өз-
герістеріне, сыртқы орта әсері мен  айқын-
сыздық дәрежесінде пайда болады. Қазіргі 
тәжірибеде көптеген инновациялардың 
барлық оң серпіні тек жаңа технологиялар-
ды енгізу жағдайында қол жететіндігін 
куәландырады. Даму стратегияларын жа-
сау – кәсіпорын басшылығынан ерекше  
білім, дағды және көңіл аударуды қажет 
ететін, біршама күрделі кезеңдік процесс 
болып табылады. 

Зерттеу материалдары мен әдістері. 
Автордың кәсіпорындарға жүргізген марке-
тингтік зерттеу процесі келесі кезеңдермен 
іске асырылды: зерттеу концепциясын жа-
сау (мақсатын анықтау), зерттеудің жоспа-
рын дайындау (сауалнама құрастыру), мә-
лімет алу (кәсіпорындағы атқарушы мене-
джерлер мен қызметкерлердің пікірін білу 
мақсатында сауалнама жүргізу), алынған 
нәтижеге талдау жасау болып табылды. Со-
нымен, мақсатқа сәйкес міндеттері болып: 

– кәсіпорын қызметкерлерінің жынысы, 
жасы, әлеуметтік жағдайы, қызметі орташа 
айлық табыс деңгейі бойынша сегменттеу; 

– кәсіпорын қызметкерлерінің иннова-
циялық жаңалыққа пікірін анықтау; 

– кәсіпорындардың алға дамуын те-
жейтін ішкі мәселелерін айқындау. 

Осыған орай біз ОҚО мақта өңдеуші 
кәсіпорындардың жаңашыл іс-әрекеттерін, 
ондағы кәсіби мамандардың ұжымдық 
қызығушылығын анықтау мақсатында мар-
кетингтік зерттеу жүргіздік. 

Бастапқы кезде мәліметтерді жинау 
әдістері анықталып, формалары әзірленді. 
Сондай-ақ, респонденттерден пікір сұрау 
үшін сауалнама сұрақтары құрастырылды. 
Сауалнамада қызметкерлердің инноваци-
ялық іс-шараларға, инновациялық негіздегі 
басқару процесіне деген талпынысын зерт-
теуге арналған сұрақтар қамтылып, сарап-
тық бағалауда кәсіпорындардың жаңашыл 
іс-әрекеттеріне өндірушілердің көзқарасы 
зерттелді, іріктеме көлемін статистикалық 
есептеу әдісі арқылы анықтадық. 

Нәтижелері және оларды талқылау. 
Қазіргі әлемдік экономикада инновацияның 

алатын орны зор. Инновация инвестиция 
ағымын арттыруда, өнім өндірушінің, қызмет 
көрсетушінің беделін жақсартуға, әсіресе 
сыртқы рыноктарда бағаны тұрақтандыруға 
айрықша әсер етеді. Мемлекетімізде инно-
вациялық және технологиялық өрлеудің те-
желуі немесе баяу қарқынмен дамуы, 
әлемдік рыноктың шикізаттық көзі болып 
қала беруіне соқтырады [2]. 

Шынында, жаңа прогрессивті техноло-
гия өндірісі  жаңа материалдық ресурстар 
мен жеткілікті ғылыми-техникалық базала-
рды қолдануда болған жаңа өнімді құруға 
және жетілдіруге мүмкіндік береді. Кәсіпо-
рынның дамуына және ахуалына иннова-
циялық процестің әсерін келесіден көруіміз-
ге болады: 

■ өндірістік базаны жетілдіру (матери-
алды-техникалық қамтамасыз етулер жақс-
арады, тауар қозғалысының жүйесі және 
өткізу желісінің құрылымы жетілдіріледі); 

■ бәсекеге қабілетті өнімдердің страте-
гиялық жолдарын іздестіру үшін басқару-
дың ұйымдық құрылымын қайта құру, 
өндірісті басқарудың жаңа әдістерін қолда-
ну; инновациялық процеске қатысушылар-
дың барлық мүдделерін ескеру; 

■ серпінді нарықтық ортада бейімде-
ушілік мүмкіндіктерді кеңейту; 

■ бәсекелік күресте артықшылықтарын 
үйрену және тауар бағасын төмендетуге 
мүмкіндік беретін өнімнің өзіндік құнын 
азайту [3]. 

Атап өту керек: түрлі инновациялық 
процесті іске асыратын кәсіпорынның 
қызметі бірқатар артықшылықтарға ие. 
Сондай-ақ мәселен жоғары технологиялық 
өнімді өндіріске енгізу мен құру процесі 
бірыңғай кезеңдерді біріктіретін ұзақ және 
көп сатылы болып келеді. Мұндағы басты 
себеп мақта өңдеуші өнеркәсіптік кәсіпо-
рындардың негізгі қорларының табиғи және 
сапалық тозуы есебінен оларды жаңарту-
дың жедел түзімінде жүзеге асыруды қажет 
етеді. Сондықтан қайта өңдеуші өнер-
кәсіптерді табысты дамытудың маңызды 
шарттары болып бірқатар жүйелік мәселе-
лерді жеңу болып табылады. 

Тұтастай әрбір табысты іске асырыл-
ған инновация оның қызметі мен даму 
шегін, кәсіпорын - инноватор мүмкіншілігін 
кеңейтеді [4]. Сондықтан инновациялық 
қызметтің тұрақты әрі ұзақ мерзімді дамуын  
қамтамасыз етуде, бәсекелік күресте анық-
таушы фактор болып табылады. Жалпы 
түрде, кәсіпорынды дамытуда инноваци-
ялық процестің өзара байланысын келесі 1 
суреттен тізбектер түрінде көруге болады. 

  

 

 

 

 

 

 

 

 

 

 

Ескерту: зерттеу мәліметтері негізінде автормен жасалды 

 
1 сурет – Кәсіпорынның даму деңгейіне инновациялық процесс  

әсерінің кезеңдік механизмі 

 
Мәселен талшықтың кеңейтілген функ-

цияларымен мақтаны дайындау – мақта 
иірушілік өндірістердегі инновациялар бү-
гінгі таңда ең танылғандардың бірі. Сол 
сияқты мақтаны дайындауда сапасыз кон-
структорлық және технологиялық құжаттар, 
инновациялық ниетке технологиялық 

құрал-жабдықтардың сәйкес келмеуі, қыз-
меткерлердің біліктілігінің жеткіліксіздігі мен 
төмен орындаушылық тәртіп, ондағы нақты 
тауарға инновациялық түпкі ойды енгізудегі 
қиындықтарға алып келеді. Соңында сапа-
лы, экономикалық, техникалық бастапқы 
идеяларға және басқа да көрсеткіштермен 

Кәсіпорынның 

инновациялық 

әлеуетті дамыту 

деңгейі 

 

Инновациялық 

мүмкіндіктер, 

алдыңғы тәсілдер  

Өнімнің 

инновациялығы 

және  

технологияның 

прогрессивтілігі  

Бәсекелік 

артықшылықтар

дың деңгейі 

Бәсекелік 

мүмкіндіктер 

және оларды іске 

асыру  деңгейі 

Кәсіпорынның 

даму деңгейі 

нарыққа нақты тауардың сәйкессіздігі, 
тауардың шығуы мен өндірісті игеру, 
тәжірибелік үлгінің дайындау мерзімі өзге-
ретін болады. 

Осының мүмкіндікті салдары – нарыққа 
шығудағы кідірістер мен салдар ретіндегі 
бәсекелік бағыттардың жоғалтулары, 
сондай-ақ, тұтынушылар мен нарық талап-
тарына сәйкес келмейтін өнімдер, бәсекеге 
қабілетсіз өнімдердің шығуы, жаңа өнімнен 
тапсырыс берушілердің бас тартуы, 
өндірістік ақау сомаларын түгел ала алмау 

cияқтылар ортаға келіп шығады. 1 кестеде 
Қазақстанның мақта өңдеуші кәсіпорында-
рының қызметіне инновациялық технологи-
яларды енгізудегі тәуекелдің алуан түр-
лерін зерттеудің нәтижелері, оларды 
қозғайтын факторлары мен зардаптары 
талданған.  

Демек бізбен мақта өңдеуші өнер-
кәсіптердің инвестициялық-инновациялық 
белсенділігіне теріс әсер ететін негізгі фак-
торлары анықталған. 

 

1 кесте – Мақта талшығын өңдеудегі зерттеу сатылары мен шешуші кезеңдегі тәуекелдің 
негізгі түрлерін анықтау 
 

Тәуекелдің мәні Мүмкін зардаптары Тәуекел факторлары 

Өнім, инновациялық ниеттердің талдамалары 

Инновацияны енгізу мен 
таңдау мерзімінің бұзылуы; 
тауар идеясына әзірленген 
инновацияның сәйкес кел-
меуі; өнімнің төмен сапасы; 
тұтынушылардың  күтілетін 
тауарына сәйкессіздігі 

Нарық талаптарына сәйкес 
келмейтін, тауар немесе 
тауардың бәсекеге қабілетсіз 
әзірленімдері; технологиялық 
емес тауар; дайындауда 
тауардың өте қымбатшылығы; 
нарыққа шығу кезіндегі кешігу-
лер. 

Жобалаушылар топтарының 
дұрыс емес жөнелтімі; бөлімше-
лердің төмен істеп шығару 
қабілеттілігі, білікті персонал 
мен тәжірибенің жеткіліксіздігі, 
қызметкер-лерді ақпараттанды-
рудың сапасының түрлі бөлімше 
қызметкерлер жұмысындағы 
келіспеушілігі. 

Өндірістің мүмкіндігін талдау 

Өндіріс мүмкіндігін балама-
сыз бағалау 

Қоймадағы дайын өнім ли-
митінің артуы; өнім сапасының 
нашарлауы; ақаудың артуы; 
іске асырудан күтілетін пайда 
сомаларын ала алмау; техно-
логиялық процесте өзгерістер 
есебінен дайын өнімнің 
қымбаттауы 

Талдаудың объективті еместігі; 
өндірістің мүмкіндігін қайта 
бағалау немесе жете бағаламау; 
білікті қызметкерлердің жет-
кіліксіздігі; ұйымда сатылас және 
деңгейлес байланыстардың 
нашарлығы; бөлу жүйесін қалы-
птастыру-дағы қателер. 

Тауарды дайындау (ниетті нақты іске асыру) 

Нақты өнімге инновациялық 
ниетті іске асырудың 
қиындығы; идеяға дайын 
тауардың сәйкес келмеуі, 
нарыққа тауарды шығару мен 
өндірісті игеру мерзімінің 
бұзылуы. 

Нарыққа шығудағы кешігулер; 
бәсекеге қабілетсіз өнім 
шығару; нарық талаптарына 
сәйкес емес өнім шығару, 
жаңа өнімнен тапсырыс бе-
рушінің бас тартуы, өндірістік 
ақау санының артуы, өткізу 
мен өндірістен түскен пайда 
сомаларын ала алмау. 

Сапасыз конструкторлық және 
технологиялық құжаттар; персо-
нал біліктілігінің жеткіліксіздігі; 
технологиялық құрал жаб-
дықтардың өз параметрлері 
бойынша өзіне сәйкес келмеуі; 
тозған технология; төмен 
орындаушылық  тәртіп. 

Ескерту: мәліметтер бойынша автормен жасалған  

 

Нарықтық жағдайда мақта өңдеуші 
өнеркәсіптік кәсіпорындардың алдында 
тұрған экономикалық мәселелерді шешу 
ондағы қызметтің экономикалық нәтиже-
лерімен байланысты болып келеді. 

Нарықта табысқа кенелу үшін тозған 
технологияларды алып тастау және өнімнің 
түрлерін, капиталды қолданудың жаңа 
формаларын, инновациялық технология-
ларды анықтауымыз қажет. Осының сал-
дарынан әрбір жеке алынған мақта өңдеуші 

өнеркәсіптік кәсіпорын аймақтық нарықта 
өзінің өміршеңдік жолымен өндірістің 
өзіндік ерекшеліктерімен даму жолына ие 
бола алады. Осының барлығы кәсіпо-
рындағы нақты стратегиялардың болу 
қажеттілігін көздейді [5]. 

Ауыл шаруашылық өндірісіндегі 
нарықтық тетіктердің, интеграциялық 
үдерістің қалыптасуы мен дамуы ұлттық, 
қоғамдық, салалық мүдделерді ескере оты-
рып жүзеге асырылады. Бұл өз кезегінде, 

базалық ғылыми қағидалардың негізінде 
аграрлық қатынастарды, ауыл шаруашы-
лығын және агроөнеркәсіптік кешеннің бас-
қа да салаларын реттеудің тиімді экономи-
калық тетіктерін құруды талап етеді [6]. 

Сондай-ақ, кәсіпорындарды дамыту-
дағы негізгі қиындықтар кәсіпорындарды 
дамытудың ойластырылған стратегияла-
рының болмауынан, ең алдымен, бастапқы 
кезеңдегі өміршеңдік стратегиялардың 
болмауынан болып табылады. 

Кәсіпорынның тиімді қызметі үшін 
кәсіпорын басшылығымен ұзақ және қысқа 
мерзімді инновациялық стратегиялық жо-
спарларды және даму бағдарламаларын  
іске асыру қажет.  

Кәсіпорындарды дамытудың стратеги-
ялық мақсаты – бұл соңғы тұтынушылар-
дың қажеттіліктерін есепке ала отырып, со-
лардың мүдделеріне сәйкес келетін, 
кәсіпорынды жаңа сапалы деңгейге өтуді 
қамтамасыз ететін  стратегиялық бағдар-
лар  болып табылады [7]. 

Бүгінде мақта өңдеуші кәсіпорындар-
дың дағдарыстық жағдайымен байланысты 
көптеген мәселелері ондағы менедж-
менттің біліксіздігінен, тиімсіз ұйымдық 
құрылымнан және нарық жағдайын әлсіз 
талдаудан тұрады.  

Мақта өңдеуші өнеркәсіп кәсіпорында-
рымен стратегиялық бағыттарды таңдау, 
біздің пікірімізше, келесі принциптерге 
негізделген: шаруашылық жүргізудің  стра-
тегиялық аймақтарының  тартымдылығын 
бағалағаннан кейін  жүзеге асырылады: 
тауар өндірушілерді қызықтыратын шару-
ашылық жүргізудің стратегиялық аймақта-
ры үшін әлеуметтік-экономикалық жағдай-
ды  жаһандық болжау, стратегиялық ай-
маққа сәйкес келетін  кездейсоқ жағдайлар 
мен  маңызды беталыстардың  ықпал ету 
деңгейін талдау, осы аймақтағы  тұрақсыз-
дық деңгейін бағалау, сұранысты анықтай-
тын  факторларды талдау мен қалыптасқан 
сұраныс жағдайында  мүмкін болатын өз-
герістерді бағалаудан тұрады. 

Оның үстіне, мақта өңдеуші өнер-
кәсіптегі кәсіпорындарды дамытудың негізгі 
қиындықтары ең алдымен, өміршеңдік 
стратегиясының бастапқы кезеңінде кәсіп-
орынды дамытудың ойластырылған стра-
тегиясының жоқ болуынан да болып келеді. 

Кәсіпорынның тиімді қызметі үшін 
кәсіпорын басшысымен ұзақ және орта 
мерзімді инновациялық стратегиялық жо-
спарлар мен даму бағдарламаларын 
қабылдау және іске асыру қажет. 

Сондықтан инновациялық процестің 
тиімділігін арттырудың маңызды факторы-

на инновациялық басқару саналады. Бұл 
әрі фактор, әрі ықпалдастырушы, үй-
лестіруші күш болып саналады. Оның 
жәрдемімен инновациялық кедергілерді 
жоя отырып, инновациялық даму стратеги-
ясының тиімді түрін таңдау арқылы оның 
ұтымды жолына түсуге көмектеседі.   

Бүгінгі таңда облыстағы өнеркәсіп-
тердің өндіру, өңдеу салаларын дамытуға 
күш салынуда, соның нәтижесінде шару-
ашылықтың материалдық-техникалық ба-
засын нарықтық сұранысқа сай тауарлар 
мен қызметтерді өндіру негізінде жаңартуға 
ден қойылуда. Егер бұрынғы кезде өңдеу 
салаларындағы негізгі үлес салмағы 60%-
дан астамы алғашқы қайта өңдеу өнімдерін 
шығаратын салаға тиісті болса, онда қазіргі 
кезде бірінші жоспарға екінші өңдеуден 
шығарылатын салалар алға шығып отыр. 
Бұл ауыл шаруашылығы өнімдерін өңдеу, 
тоқыма және тігін саласы болып отыр [8]. 

Мақтаның экспортқа тасымалын ынта-
ландыру сыртқы нарық конъюнктурасын 
тиімді реттеуге, мақта өндірісінің табысты-
лығы мен саланың инвестициялық тар-
тымдылығын арттыруға, жеке шаруашы-
лықтардың тауар өндірісіне көшуін жеделде-
туге, қосымша несиелік ресурстар беру мен 
дайындау-өткізу қызметтерін көрсетуші ко-
оперативтер желісін дамытуға септігін 
тигізеді. Демек, импорттың артуына, оның 
үлкен өзіндік құнына, дайын тоқыма өнімі 
өндірісінің азаюына себепші болатын дайын 
тоқыма өнімін соңғы пайдаланудың өндірісіне 
дейін қолданылатын, матаның толық тізбектік 
өндірісі жоқтың қасы. Мәселен, Қазақстан, 
Қырғызстан және Тәжікстанды алып қарай-
тын болсақ мақтадан иірілген жіп өндірісі 
1992 жылдан кейін шамамен 90%-ға қатты 
төмендеген. Тәжікстан Республикасының 
үкіметімен «2010-2014 жылдарға Тәжікстан 
Республикасында мақта шаруашылығын да-
мыту бағдарламасы» және «2015 жыл 
кезеңінде Тәжікстан Республикасында өндірі-
летін мақта талшығының толық өңдеушілік 
бағдарламасы» қабылданған болатын. Алай-
да, бұл бағдарламаға қойылған нақты жо-
спарлар дәл солай іске аса алмаған. Басқа 
да мақта-шикізаты өндірісінің көлемінің жыл 
сайынғы қысқарулары нәтижесінде, Тәжік-
стан Республикасындағы мақта өңдеу көлемі 
төмен деңгейде болып қалуда (2 кесте). 

Мақтаның 90%-ға жуығы маталарды 
өңдеудің дамыған мүмкіншіліктері бар ел-
дерге экспортқа жөнелтілген. Ал, Тәжік-
станда 2015 жылға дейінгі кезеңде бұл рес-
публикадағы өндірілетін мақта талшығын 
толық өңдеудің бағдарламасына сәйкес 45 
жаңа тоқыма кәсіпорындары істеп кетуі  

керек еді. Бұның орнына бүгінде құрал-
жабдықтардың біразы ескі және тұрып 
қалған кәсіпорындардың терең дағдарысын 
байқауымызға болады. 2014 ж. мынадай 
«Файзи истиклол 2011», «Ресандаи Кургон-
теппа», «Хима-текстиль», «Вализодаи 

Ниёз», «Авесто 2010», «Тоджи Гафуров» 
және басқа да кәсіпорындар толығымен 
істей бастаған. Ал, Қазақстанның сол бір 
уақыттардағы өндіріс ауқымы Өзбекстан 
мен Түркменстаннан едәуір төмен еді [9]. 

 

2 кесте – Орталық Азиядағы мақтадан иірілген жіп өндірісі мың. тонна 
 

Елдер 1992 ж. 1996 ж. 2001 ж. 2006 ж. 2011 ж. 2014 ж. 

Қазақстан 41 4 1 6 3 4 

Қырғызстан 22 6 1 2 1 1 

Тәжікстан 24 12 14 10 5 9 

Түркменстан 21 26 54 80 103 128 

Өзбекстан 183 105 181 144 200 219 

Барлық Орталық Азия 291 153 251 242 312 361 

Ескерту: мәліметтер негізінде автормен жасалған 

 

Бүгінде Өзбекстан мен Түркменстан 
әсіресе табысты тоқыма өндірісі тізбегінің 
қосылған құнын үздіксіз арттырудың мақта 
талшығынан бастап дайын киімге дейінгі 
өндірістің барлық даму сатысын қолға 
алған. Тіпті сонымен орталық екі елде 
бұрынғысынша мақтаға, сондай-ақ мақта 
иіру жібі өндірісіне шоғырланған. Соңғы он 
жылда қосымша өндірістік қуаттар, соны-
мен қатар өндірістің келесі кезеңінде 
сондай тоқымашылық пен трикотаж 
өндірісі, өңдеу және тігін өндірісі бірте-бірте 
табысты құрыла бастаған. Әсіресе мақта-
дан иірілген жіп өндірісінің жоғары серпінін 
Түркменстан көрсеткен. 

Ұлттық және мемлекеттік бағдарламаға 
сәйкес қазіргі кезде ұлттық экономиканың 
әртараптануына бағытталған, оған иннова-
циялық сипат беретін елде ірі ауқымды 
реформалар іске асырылуда. Салалардағы 
ең маңызды міндеттердің бірі – өңделетін 
мақта талшығы көлемінің өсімін арттыру, 
мұның мәнісі, әлеуметтік саясаттың негізгі 
факторы болып келетін жаңа жұмыс орын-
дарын құру болып табылады. Қазіргі таңда 
Түркменстанда мақта өңдеу бойынша ком-
бинаттардың экспортқа бағдарланған жоға-
ры технологияларын қосатын толық қайта 
өңдеуші инфрқұрылымдары қалыптасқан. 

Тұжырымдар. Соңғы жылдары көпте-
ген ірі  түрік кәсіпорындарын алып қарай-
тын болсақ олар холдингтерге бірігуде. 
Өйткені бұл экономикалық жағынан тиімді 
болып келеді. Бұл холдингтерде мақта 
талшықтары мен қайта өңдеуден басталған 
тігін бұйымдарын өндіруге дейінгі өндірістік 
кезеңі іске асырылады. Бұл бәсеке дең-
гейіндегі бағаны ұстап қалуға мүмкіншілік 
береді. Бүгінгі түрік тоқыма өнеркәсіптері 
заманауи құралдармен жабдықтау бойын-
ша әлемдегі көшбасшыларының бірі болып 

табылады. Сондықтан өнеркәсіптің сәтті 
дамуы сапалы да білікті адам капиталының 
болуына негізделетіндіктен, өңірдегі мақта-
тоқыма саласын кәсіби мамандармен қам-
тамасыз ететін жоғары оқу орындары мен 
кәсіптік техникалық колледждерге маңыз 
берілу керек. Сондай-ақ, салалық және ғы-
лыми-зерттеу жұмыстарын жүргізуге, ел 
ішінде және ел тысында мамандарды оқы-
туға жұмсалатын шығындарды ұлғайту 
қажет. Осыған орай, экономиканың тоқыма 
өндірісін дамыту үшін барлық жағдайлар 
жасалуы тиіс. Бұл үшін қосымша құны 
жоғары ғылыми талданып енгізілген жоғары 
технологиялық өндірістерді ендіру, эконо-
микалық өсу қарқыны мен сапасына едәуір 
шынайы ықпал ететін инвестициялық про-
цестерді жүзеге асыру керек.  

Сонымен бірге біз келтірген инноваци-
ялық процестерді жүргізуде кездесетін 
кедергілерді былайша  топтастыруымызға 
болады: 

– бірінші: біліктілік, әлеуметтік, техни-
калық және реттеу сияқты экономикалық 
кедергілер; 

– екінші: инновациялық-технологиялық 
жаңалықтарды енгізуде кездесетін кедер-
гілер – кәсіпорындарда болатын техника-
лық инфрақұрылым-инновациялық өнімді 
дайындау процесінен бастап, коммуника-
циялық құрылымдар байланысына дейін 
болатын көлденең (байланыстыратын тех-
нология тізбегі бойынша) және көлбеу (бо-
лашақта инновацияны ары қарай дамыту) 
байланыстарды пайдалануда болатын әр-
түрлі кедергілер; 

– үшінші: әлеуметтік себептерге бай-
ланысты пайда болатын әртүрлі кедергі-
лер, яғни көптеген кәсіпорындардағы бас-
шылар мен инженерлердің ірі техникалық 
шешімдерді іске асыруға дайын еместігі; 

– төртінші: инновацияны реттеу жұмы-
старын жүргізуде пайда болатын кедер-
гілер. Мысалы, ірі кәсіпорындарда білікті 
басшының көмегімен жаңа техниканы 
енгізу кезінде техникалық мамандардың 
жетіспеушілігінің болуы. Сондай-ақ, кәсіпо-
рынға заң, әлеуметтік, техникалық және 
институционалды реттегіштердің әсері де 
болуы мүмкін және оған инновацияны 
енгізуші кәсіпкердің қаржылай шамасы 
жетпеуі де ықтимал. Осындай сыртқы және 
ішкі реттеу құралдары инновациялық ша-
раларды жүргізуге тежеу салады.   

Олай болса, кәсіпорынның инноваци-
ялық процесінде пайда болатын мынадай 
мәселелерін шешуіміз қажет: 

♦ инновациялық процесті белсенден-
діру үшін ең алдымен кәсіпорынның қаржы 
жағдайын жақсарту; 

♦ жаңа өнімді өндіруде жаңаша мате-
риалды-техникалық жабдықтау; 

♦ өнімді игеру процесінде ұйымдастыру 
жұмыстарының тиімділігін көтеру; 

♦ кәсіпорын жұмысын іске асыру арқылы 
шығындарды азайту жолдарын қарастыру. 

Бұл мәселелердің шешімі мақта өңде-
уші кәсіпорындардың күш-жігерін иннова-
циялық нәтижеге шоғырландыруға мүм-
кіндік береді.  

